
CONSELLERÍA DE ECONOMÍA
E FACENDA

Decreto 336/2002, do 22 de novembro,
polo que se aceptan as doazóns de obras
de arte feitas a favor da Comunidade
Autónoma de Galicia, para a súa expo-
sición, garda e conservación nas depen-
dencias do Instituto de Educación Secun-
daria Pintor Colmeiro (Silleda-Ponte-
vedra).

Con data do 14 de xuño de 2002, a Consellería
de Cultura, Comunicación Social e Turismo remitiu
á Consellería de Economía e Facenda o expediente
de doazón de obras de arte de Manuel Colmeiro
Guimarás, feita por Emilia González Colmeiro e
Alba, Elena e Albino Colmeiro González.

A Secretaría Xeral e do Patrimonio tramitou o expe-
diente de aceptación, logo dos respectivos informes
favorables da Comisión Superior de Valoración de
Bens Culturais de Interese para Galicia, de con-
formidade co establecido nos artigos 17 da Lei
3/1985, do 12 de abril, do patrimonio da Comu-
nidade Autónoma galega, e 34 do seu regulamento
aprobado polo Decreto 50/1989, do 9 de marzo.

Na súa virtude, por proposta do conselleiro de Eco-
nomía e Facenda, nos termos establecidos polos doa-
dores e logo de deliberación do Consello da Xunta
de Galicia na súa reunión do día vintedous de novem-
bro de dous mil dous,

DISPOÑO:

Artigo 1º

Acepta-las seguintes doazóns de obras de arte que
a seguir se relacionan:

1. Doador: Emilia González Colmeiro.

Autor: Manuel Colmeiro Guimarás.

Título: Paisaxe.

Ano: asinado por Colmeiro en 1965.

Técnicas: óleo sobre cartón.

Dimensións: 61 × 46 centímetros.

2. Doador: Alba María Concepción, Albino Emilio
Antonio, Elena Mercedes Concepción Colmeiro
González.

Autor: Manuel Colmeiro Guimarás.

Título: Figuras.

Ano: aparece asinado por Colmeiro en 1961.

Técnica: pluma e tinta china.

Dimensións: 51 x 32 centímetros.

Artigo 2º

Os bens son doados para a súa exposición, garda
e conservación nas dependencias do Instituto de

Educación Secundaria Pintor Colmeiro (Silleda-Pon-
tevedra).

Disposición derradeira

A Consellería de Economía e Facenda, a través
da Secretaría Xeral e do Patrimonio, levará a cabo
tódolos trámites para a efectividade deste decreto.

Santiago de Compostela, vintedous de novembro
de dous mil dous.

Manuel Fraga Iribarne
Presidente

José Antonio Orza Fernández
Conselleiro de Economía e Facenda

CONSELLERÍA DE INDUSTRIA
E COMERCIO

Orde do 25 de novembro de 2002 pola
que se determinan as festas locais nas que
se autoriza a apertura de establecementos
comerciais durante o ano 2003.

De acordo co disposto no artigo 3.2º do Decre-
to 365/1996, do 26 de setembro, polo que se regulan
os horarios comerciais no ámbito na Comunidade
Autónoma de Galicia, modificado polo Decre-
to 98/1998, do 20 de marzo, as festas locais soamente
se considerarán hábiles para os efectos de actividade
comercial se os respectivos concellos así llo solicitan
á Consellería de Industria e Comercio con anterio-
ridade ó 15 de novembro de cada ano, para a súa
incorporación ó calendario que rexerá no ano
seguinte.

Unha vez transcorrido o prazo para a presentación
de solicitudes dos concellos e á vista das pre-
sentadas,

DISPOÑO:

1. Autoriza-la apertura dos establecementos
comerciais durante o ano 2003 nos festivos locais
dos concellos e días que a seguir se relacionan:

-Concello de Barbadás (Ourense): 4 de marzo e
11 de novembro.

-Concello de Padrenda (Ourense): 24 de xuño e
29 de setembro.

-Concello de Vilardevós (Ourense): 11 de novem-
bro.


